
Тәуелсіз Қазақстанның көк байрағы желбіреген еліміздің қазіргі басты мақсатының бірі – жеткіншектеріміздің рухани дүниесін кеңейтіп, ұлттық салт-дәстүр, әдет-ғұрыптарымыздың нәрлі бұлағынан сусындандырып, ойлы да, парасатты азамат тәрбиелеу. Бұл міндетті іске асырудың бір жолы – студенттерге музыкалық-эстетикалық тәрбие беру.
Музыка... Осы бір жалғыз ауыз сөзде қаншама мағына, қаншама терең сыр жатыр. Музыка тілі дүниежүзіндегі халықтарға ортақ тіл және музыка тілін түсінбейтін адам жоқ десе де болады. Адам осы тілмен ғана таза сөйлесе алады, әр түрлі үндермен осы тілді әсерлеп қояды. Қуанышпен сыртқа білгізеді. 
Музыка адам өмірге келген күннен бастап, оның сана сезіміне, ой-өрісіне әсер етеді. Ана баласын музыка әуенімен тербетіп, әсем ән дүниесіне жетелейді. Музыка қай саланың болмаса да еңбек адамын, бір сөзбен айтқанда қарапайым халық өмірін жырлайды. Сонымен қатар, музыка бізді қоршаған барлық дүниенің, табиғатың, әсем де сұлу бейнесін, көрінісін әсерлі де көркем суреттеп бейнелейді. Музыка арқылы әр ұлттың ұлтаралық достығы дамып, өзара қарым-қатынасы жақсарады.  
Музыка өнері – әр ұлттың ертеден келе жатқан мәдени талғамының бір арнаға құйылып, асқақты күйімен өрбіп-дамып отыратын көптеген ғасырлық үннің жемісі. Музыка – жалпы өмірдің, бүкіл дүниенің, қимыл іс-әрекетін образды бейнелейтін, диалектикалық құбылыстарды адам сезімімен қабыстырып, өмір қайшылықтарын әсерлі дыбыстардың ұйқаса үндесу әуезді жиынтығы. Музыка – әлемде тіршілік ететін адамзаттың немесе адамдар игілігіне қызмет жасайтын бүкіл өмір мен оның құбылыстарының өзара қарым-қатынаста сырласа үндесуін сезімге жеткізіп отыратын құрал. Музыка өмірдегі динамикалық құбылыстардың айнадан көрінетін үнсіз келбет-кескіні ғана емес, оны сырттай суреттеп қана қоймайды, ол – таңғажайып сырлары бар әуендік үндесуімен ішкі сезім күйлеріне әсер беріп, тыңдаушысын белгілі нысанаға бейімдеп баурап алады. Былайша айтқанда, музыка – адам жан-күйін тәрбиелейтін, эстетикалық қабілетін дамытатын, сенсорлық мәдениетке баулитын, іске батыл жетелейтін эмоциялық құралдардың бірі. 
Музыка – эстетикалық тәрбиенің маңызды бір бөлігі бола отырып, жеке тұлғаның ақыл-ойы мен дене бітімін жетілдіріп, жан-жақты өмір тәжірибесін кеңейтуге, қызығушылық, біліктілігін және ойлау қабілетін дамытуға, шығармашылық іскерлікке тәрбиелеуге мүмкіндік туғызады, студенттерді халықтық музыкаға баулиды.
Еліміз тәуелсіз даму жолына түсіп, ұлттық мәдениетті өркендетуге баса назар аударылып отырған кезеңде маңызды мәселе ретінде бұрыңғы мәдени-тарихи мұрамыздың маңызды копмоненті – халқымыздың музыкалық шығармашылығын студенттердің жалпы мәдениетін қалыптастыру құралдарының бірі ретінде қарастыру міндеті тұр. Жалпы, білім берудің мақсатын өскелең ұрпақтың ата-бабалар жасаған рухани құндылықтарын алуы мен мәдени мұрасын игеруі деп анықтауға болады. Қазақстан мемлекетінің даму үрдісіндегі прогрессивті фукцияны оқу орындары білім берудің мазмұны тек мәдениетқалыптастырушылық бағыт болғанда ғана орындай алады. Қойылған мақсаттың жүзеге асырылуы – тұлғаның жан-жақты дамуы үшін жағдай жасалғанда және өскелең ұрпақтың бастауыш мектептен бастап, жоғары мектептегі білім алуы кезеңдерінде мәдени қажеттіліктерін жүзеге асыру және үздіксіз потенциал жағдайларын тудырғанда мүмкін болады.
Халықтың ұрпақтан-ұрпаққа мұра болып келген әншілік, күйшілік, шеберлігі бұл күнде жаңа кәсіби сазгерлік шығармашылығымен ұштасты. Олардың әлі күнге дейін ашылып болмаған сырлары өте мол. Сол орайда ұлттық рухани мәдениетіміздің аса бай саласының бірі – ән. Сан ғасырлық тарихи бар, ғасырлар елегінен сүрінбей өткен әндер, талай-талай ұрпақтың кәдесіне жарай отырып, айшықтана, әрлене түсіп, музыкалық өнердің інжуіне, асыл қазынасына айналды.
Адамға жан-жақты тәрбие беруде өнердің алар орны аса айрықша. Өнерді қастерлеп, халқымыз игілігіне жаратуда, оны халық байлығы ретінде сақтап, даму мәселесіне аса көңіл бөлуде. Халықымыздың мәдени байлыққа, шығармашылыққа орасан зор құштарлығын бейнелейтін бірден-бір белгі – халық әндерінің кеңінен дамуы. Сонымен қатар, халық әндері жайлы түрлі қызықты әңгімелер халықтың музыкаға деген құштарлығын арттырып, өзінің ұлттық мәдениетіне деген мақтаныш сезіміне тәрбиелейді.
Музыка пәнінің оқытушысы өзінің күнделікті студеттерді тәрбиелеу жұмысында педагогикалық, әдістемелік, дидактикалық негіздерді қолдана отырып, студенттерді адамгершілік негіздеріне бағыттап отырады. 
Студенттерге ән сабағында эстетикалық тәрбие берудегі тиімді тәсілдерінің бірі – тыңдаған музыканы, үйренген әуенді есте сақтау, оны музыкалық аспаптың көмегінсіз еске түсіріп, айта білу. Яғни, бұл әдіс – оқытушы мен студент арасындағы үйрету мен үйрену, сезіну мен есте сақтау, жүрекке музыкалы үн салу т.б. әрекеттерінің іс жүзіне асқандығын, баланың өсіп-жетілуіне пайдалы әсер тигізгендігін дәлелдейтін жайт. Шынында да, студенттер шын ниетімен ұнатып тыңдаған әуенді, жаңа үйренген әнді өздерінше ыңылдап, қайта-қайта есіне түсіріп, дауыстап айтып жүреді. Оларға әннің әуенімен қатар, көбінесе, сөзі де ұнап кетеді. 
Ән айтар алдында студентті сол әннің жазылған жоғары деңгейіне дейін дайындап алу керек. Әннің сөзін оқытушы дауыстап оқып, оның мазмұнын, идеясын қысқаша түсіндіріп, бір-екі рет фортепианоның сүйемелдеуімен әндетіп, аспапта санап ойнап, көрсетіп бергені дұрыс. Сонда ғана студент әннің сөзін түсініп, әуенін сезініп жаттайтын болады. Әнді ең әуелі сольфеджиолау және нотамен дауыстап айтып көрсеткені дұрыс. 
Студенттің айтқан әндерін қайталап, нотамен айту да өте пайдалы. Осындай жолдармен оқытушы студенттерді өздігімен оқытып, әнді айта алатындай жағдайға жетелейді.
Қазақтың халық әндерін орындау барысында бірнеше екпін түрлері кездеседі. Олар сағынышты, жұмсақ, нәзік сезіммен, жеңіл, ойнақы, мұңды, сабырлы түрде орындалып отырады. 
Тіпті, бір әнді орындау барысында бірнеше ауыспалы өлшемдер кездеседі. Бұл халық әндерінің белгілі өлшем түріне бағынбай, әннің кейбір иірімдерінің аяқ астынан өзгеруі қазақ халқының өзіндік ұлттық дәстүрінің ерекшеліктерін байқатады. 
Әнді, негізінде шығарушы да, шырқатып салушы да – халық. Дәл айтсақ, «Елім-ай», «Ақ Дариға», «Шилі өзен», «Қамажай», «Жиырма бес» сияқты әндердің әуені мен өлеңін шығарған авторлар белгісіз. Сондықтан, бұл әндер халық әндеріне жатады. Ал, кейбір әндердің нақты авторлары болады. Мысалы: Жаяу Мұсаның әні «Ақ сиса», Біржанның «Ләйлім шырақ», Мұхиттың «Зәуреш», Абайдың «Айттым сәлем Қаламқас» т.б. 	
Қазақ халқы – әнқұмар халық. Сондықтан, сол әнді орындау үшін ол адамның бойында міндетті түрде эстетикалық тәрбие болуы шарт. Ән айта білген адамның жүрегі таза, жаны нәзік, кез келген нәрсеге жаны ашып, (мейлі ол құс, не жәндік, не бір зат болмаса, адамдардың бірін-бірі тонауы, өлтіруі, зорлауы, бір-біріне деген зұлымдық, зорлық-зомбылық т.б.) жалпы қоғамға қарсы қатерден аулақ болары хақ.
Осы тәрбиенің бәрін сабақ барысында дайындап, студентті қалыптастыру керек. Сонда ғана әннің мазмұны ашылып, өз деңгейінде орындалады. Ал, ән айта білген адамның жүрегі таза, жаны нәзік, кез келген нәрсеге жаны ашып, (мейлі ол құс, не жәндік, не бір зат болмаса, адамдардың бірін-бірі тонауы, өлтіруі, зорлауы, бір-біріне деген зұлымдық, зорлық-зомбылық т.б.) жалпы қоғамға қарсы қатерден аулақ болары хақ. 
Сондықтан, негізгі мақсатымыз – әрбір жас ұрпаққа эстетикалық тәрбие бере отырып, ұлттық дәстүрді, өз халқының жетістіктері мен табыстарын, ұлттық мақтаныш сезімін, өз халқының мәдениетіне деген сүйіспеншілігін, ұлттық қасиеттерін халық әндері арқылы бойына сіңіріп, өз ұлты үшін жанын қиятын сапалы ұрпақ тәрбиелеу, шәкіртке музыканың құдіретті күшін таныта отырып, олардың санасына, еркіне, сезімі мен ұшқыр қиялына пайдалы әсер ету. Сонымен қатар оларды бұл өмірдің түрлі жайттарын, адам баласының қолы жеткен табыстары мен өмір шындығын сезінуге, патриоттыққа, отанды сүю сезіміне баули отырып, білімді, жоғары идеялы, табанды, қажырлы, алдарына қандай қиындықтар болмасын, оны жеңіп шығатын жігерлі етіп қалыптастыруымыз қажет.
Бүгінгі таңда халық әндері түрленіп, өз дәрежесіне ие болып отыр. Сол түрленген халық әндері арқылы біздің әншілеріміз, өз халқымыз тұра, шет елдерді де мойындатып жүр. Әрине, ол үлкен ізденістің арқасында. Дегенмен де, өз халқымыздың өнерін жұртшылыққа паш ету – біздің негізгі алға қойыған мақсатымыз. Біз өзге елдерге өзімізді тек қана ұлттық қасиеттеріміз арқылы мойындата аламыз. Өзімізді өзге елдерге танытатын, оларды өзімізге табынтатын бір ғана жол – ұлттық өнеріміз. Сондықтан оған үлкен қолдау, қамқорлық қажет. Сонымен қатар, осылай ұлттық өнеріміз арқылы халқымыздың қадір-қасиетін, өскелең ұрпақтың санасына құю – негізгі міндетіміз.
Міне, осы қазақтың халық әндері арқылы ұлттық болмысымызды жандандыра отырып, студенттің бойында эстетикалық тәлім-тәрбиені қалыптастырамыз. 
Бүгінгі заман еліміздегі болып жатқан мәдени өзгерістерге байланысты жастардың тәрбиесіне жаңа тұрғыда қарауды талап етіп отыр. Ал тәрбиенің басты көзі – ұлттық сана-сезімі оянған, мәдениетті, рухани ойлау дәрежесі биік, қазақ халқының әдет-ғұрпын, салт-дәстүрін, өнерін қадірлейтін, оның өмірмен байланыстылығын түсінетін, эстетикалық және музыкалық танымы дамыған, адамгершілік қасиеті мол, шығармашылықпен жұмыс атқара алатын тұлға қалыптастыру болып табылады. Бұл мақсатты жүзеге асыру маманның теориялық-машықтық білім деңгейіне, шеберлігіне және сабақты жүргізуге қажетті техникалық құралдар мен музыкалық материалдардың қорына байланысты.
Қазақи тәлім-тәрбиенің қайнар көзі қазақ музыкасында, соның ішінде, халық әндерінде жатқаны белгілі нәрсе. Қазақтың халық әндерінен нәр алып өскен бала еліміздің елдігіне, егемендігіне еңбек етіп, өркендеуіне үлес қосатын азамат болып қалыптасады.
Бүгінгі жастар еліміздің ертеңгі егелері, ұлтымыздың келешегі екенін, ал, ол келешектің бүгінгі тәрбиеден бастау алатынын ұмытпағанымыз абзал. 
Сондықтан эстетикалық тәрбиені бесіктен бастап, нәрестені халық ұғымындағы ең жақсы нәрселерге (жанып тұрған шыраққа, көлге біткен құраққа, маңдайдағы құндызға, аспандағы жұлдызға) теңеп, ана әлдиі арқылы, ана тілді, әсем жырды бала құлағына құйып, санасына сіңдіре білу керек. Ана айтқан әлдиінде баласына деген шынайы сүйіспеншілігін білдіріп қана қоймай, оған артар үміті мен сенімін қоса жырлайды.
Әрбір жастың музыкалы-эстетикалық түсінігі болады. Сөйтіп баланың есту қабілетіне байланысты үздіксіз дами түседі. 
Өз ұлтының қадір-қасиетін, өзге елдер арасындағы ұлттық ерекшеліктерін бойына сіңірген ұрпақ, егеменді еліміздің нағыз иесі болары анық.
Еліміздің ертеңгі тұтқасын ұстайтын жас ұрпақты  адамгершілік пен имандылыққа, инабаттылыққа, эстетикалық талғампаздыққа, қазіргі күн талабына сай, мәдениеттілік пен ұлттық дәстүр негізінде тәрбиелеу - басты міндетіміз.

